
OSSP na Sraithe Sóisearaí 
Measúnú Rangbhunaithe 

TORTHAÍ FOGHLAMA I BHFÓCAS

Ba chóir go mbeadh sé ar chumas an scoláire:

1.1 plé a dhéanamh ar cad a chiallaíonn sé a 
bheith daonna agus maireachtáil i bpobal le 
cearta agus le freagrachtaí.

2.2 meabhrú ar shainmhínithe éagsúla ar an 
bhforbairt agus a sainmhíniú féin a  
cheapadh	den	fhorbairt	inbhuanaithe.

2.7 plé	a	dhéanamh	le	fianaise,	ar	na	
héifeachtaí dearfacha agus diúltacha le 
forbairt	ina	cheantar	áitiúil	féin.

2.12  machnamh a dhéanamh ar an méid a 
foghlaimíodh sa snáithe  seo.

AINM AN MHEASÚNAITHE RANGBHUNAITHE

Center Parcs – iniúchadh ar an tionchar atá aige ar 
fhorbairt áitiúil i mBaile Uí Mhatháin.

AN COMHTHÉACS TEAGAISC AGUS 
FOGHLAMA 

Chuaigh an rang siar ar an méid a foghlaimíodh 
faoi chearta agus freagrachtaí sa phobal roimh an 
MRB	seo,	agus	phléigh	siad	na	cearta	agus	na	
freagrachtaí	a	bhféadfadh	tionchar	a	bheith	acu	ar	
an bpobal nuair a osclaítear forbairt amhail Center 
Parcs sa cheantar.

Mheas scoláirí coincheap na forbartha. Phléigh 
siad	na	cineálacha	éagsúla	forbartha,	cad	a	
chiallaíonn forbairt inbhuanaithe agus chum siad 
a sainmhíniú féin ar an bhforbairt inbhuanaithe.

Bunaithe ar eolas maith ar cad a chiallaíonn forbairt 
agus forbairt inbhuanaithe rinne na scoláirí 
tobsmaointeoireacht	ar	an	tionchar	féideartha	
dearfach agus diúltach a bheadh ag forbairt amhail 
Center Parcs ar an gceantar. 

Tugadh an tasc do na scoláirí ansin agus roinneadh 
iad i ngrúpaí de bheirt/thriúr chun tabhairt faoin 
MRB. Phléigh siad na slite éagsúla ar féidir leo a 
fhiosrú	don	tionscadal,	róil	gach	ball	den	ghrúpa	
agus	an	bealach	ina	gcuirfidh	siad	a	dTaifid	Aonair	
ar Ghníomh i láthair. 

Acmhainn	úsáideach	don	
teagasc	ar	fhorbairt	áitiúil/domhanda:

Grassroots	to	Government:	Financial	Justice	(sec-
tion	2	pp.16-26)

TAIFEAD AR GHNÍOMH 
SAORÁNACHTA AN SCOLÁIRE

https://www.financialjustice.ie/assets/files/pdf/from_grassroots_to_government_embedding_financial_justice_in_the_leaving_cert_politics_and_society_curriculum.pdf

Thar barr ar fad              Os cionn na n-ionchas Ag teacht leis na hionchais              Níor chomhlíon na hionchais go fóill  

NA GNÉITHE CÁILÍOCHTA

Thar barr ar fad 

• Léirítear sa taifead ar ghníomh mar a thug an scoláire go hiomlán agus go héifeachtach
faoi ghníomh fónta.

• Tá caighdeán den scoth i machnamh pearsanta an scoláire ar a chuid foghlama.
• Cuirtear an taifead i láthair ar bhealach cuimsitheach, cruthaitheach atá thar a bheith éifeachtach.

Os cionn na n-ionchas  

• Léirítear	sa	taifead	ar	ghníomh	fianaise	ar	an	mbealach	ar	thug	an	scoláire	faoi	ghníomh	fónta.
• Tá caighdeán maith i machnamh pearsanta an scoláire ar a chuid foghlama.
• Cuirtear an taifead i láthair ar bhealach eagraithe, cruthaitheach agus éifeachtach.

Ag teacht leis na hionchais

• Léirítear	sa	taifead	ar	ghníomh	fianaise	ar	an	mbealach	ar	thug	an	scoláire	faoin	ngníomh.
• Tá	roinnt	fianaise	ann	ar	mhachnamh	pearsanta	ar	a	chuid	foghlama.
• Cuirtear an taifead ar ghníomh i láthair ar bhealach eagraithe ina bhfuil roinnt cruthaitheachta.

Níor chomhlíon na hionchais go fóill 

• Tá	fianaise	theoranta	ann	ar	rannpháirtíocht	phearsanta	sa	ghníomh	a	rinneadh.
• Tá	fianaise	an-teoranta	ann	ar	mhachnamh	an	scoláire	ar	a	chuid	foghlama.
• Tá	achoimre	an-bhunúsach	ar	fhaisnéis	sa	taifead	ar	ghníomh	cé	gur	beag	soiléireacht	nó

cruthaitheacht atá ann

Abhaile

Tugtar tuairimí mhúinteoir an scoláire bunaithe ar na Gnéithe Cáilíochta sna nótaí, ag féachaint leis an 
leibhéal gnóthachtála atá i gceist sa saothar seo a dhéanamh amach. Dheimhnigh Grúpa um Dhearbhú 
Cáilíochta,	ina	raibh	múinteoirí	atá	istigh	sa	rang	agus	ionadaithe	as	Cigireacht	na	Roinne	Oideachais	agus	
Scileanna, Coimisiún na Scrúduithe Stáit agus Seirbhís Tacaíochta na Sraithe Sóisearaí do Mhúinteoirí na 
nótaí agus na breithiúnais.

NÓTAÍ AN MHÚINTEORA AG ÚSÁID NA GCRITÉAR RATHÚLACHTA

Léirítear	gníomh	fónta	sa	taifead	seo	ar	ghníomh	mar	is	léir	go	raibh	an	gníomh	a	tugadh	faoi	fiúntach	do	na	
scoláirí	agus	gur	as	spéis	dílis	i	dtionscadal	forbartha	áitiúil	ina	gceantar	féin	a	d’eascair	sé.	Is	fiú	an	meascán	
de thaighde deisce agus an taighde a rinneadh ag dul amach sa phobal chun agallamh a chur ar dhaoine a 
mholadh	agus	léirítear	rannpháirtíocht	na	scoláirí	ann.	

B’iniúchadh	é	an	gníomh	agus	rinneadh	go	maith	é.	D’fhéadfadh	go	mbeadh	an	gníomh	seo	ní	b’fhiúntaí	agus	
ní	b’éifeachtaí	dá	n-úsáidfí	an	taighde	agus	na	sonraí	a	bailíodh	chun	feasacht	a	ardú	-	bhí	sé	seo	ar	cheann	de	
na spriocanna a leagadh amach i dtosach báire. 

D’fhéadfaí	an	taifead	a	fheabhsú	ag	taispeáint	fianaise	ar	iarrachtaí	a	rinneadh	dearcthaí	éagsúla	a	aimsiú	
(m.sh.	sa	phróiseas	agallaimh)	ag	léiriú	idir	na	buntáistí	agus	na	míbhuntáistí	féideartha	a	bhaineann	leis	an	
bhforbairt. 

Tá	fianaise	ann	ar	mhachnamh	pearsanta	a	rinneadh	ar	an	bhfoghlaim,	go	háirithe	ag	taispeáint	feasacht	
ar	an	raon	scileanna	a	forbraíodh	-	taighde,	obair	bhuíne,	bainistíocht	ama,	srl.	Cé	go	léirítear	sa	taifead	go	
bhfuil	eolas	agus	feasacht	ag	an	scoláire	de	thoradh	an	ghnímh,	d’fhéadfaí	an	taifead	a	fheabhsú	dá	gcuirfí	
machnaimh	ar	an	nasc	idir	an	fhoghlaim	agus	coincheap	na	forbartha	inbhuanaithe	leis,	agus	dá	mbeadh	níos	
mó	sonraí	sna	machnaimh	ar	an	tionchar	a	bhí	ag	an	bhfoghlaim	seo	ar	an	scoláire	agus	aon	tuiscint	nua	nó	
léargais phearsanta a fuair sé mar thoradh uirthi.  

Cuireadh an modh a roghnaíodh chun an taifead ar ghníomh a chur i láthair (láithreoireacht PowerPoint) le 
chéile	ar	bhealach	eagraithe	agus	tá	sé	tarraingteach	ar	an	tsúil.		D’fheabhsófaí	é	dá	n-úsáidfí	tuilleadh	
íomhánna	agus	fianaise	físiúla.

AN LEIBHÉAL GNÓTHACHTÁLA  

An measúnú is fearr maidir le breithiúnas ar an iomlán =
     

Ag teacht leis na hionchais

Tugtar tuairimí mhúinteoir an scoláire bunaithe ar na Gnéithe Cáilíochta sna nótaí, ag féachaint leis an 
leibhéal gnóthachtála atá i gceist sa saothar seo a dhéanamh amach. Dheimhnigh Grúpa um Dhearbhú 
Cáilíochta,	ina	raibh	múinteoirí	atá	istigh	sa	rang	agus	ionadaithe	as	Cigireacht	na	Roinne	Oideachais	agus	
Scileanna, Coimisiún na Scrúduithe Stáit agus Seirbhís Tacaíochta na Sraithe Sóisearaí do Mhúinteoirí na 
nótaí agus na breithiúnais.

Abhaile

Thar barr ar fad              Os cionn na n-ionchas                  Ag teacht leis na hionchais              Níor chomhlíon na hionchais go fóill  




